
Fich stimedas votantas, fich stimos votants

Daspö ils 1. avrigl 2026 es la Sanadura respunsabla pel provedimaint da sandet  
in Engiadin’Ota. Ella gestiunescha ils centers d’attempos Promulins a Samedan e  
Du Lac a San Murezzan scu eir la Spitex.

Ultra da que garantescha la Sanadura ulteriuras prestaziuns importantas tres 
contrats da servezzan. Lotiers tuochan l’Ospidel d’Engiadin’Ota a Samedan chi  
vain gestiuno da la Ospidel d’Engiadin’Ota SA scu eir il post da cussagliaziun  
Vegldüna  + Sandet chi vain mno da la Pro Senectute Grischun.

La prümavaira dal 2026 haun appruvo tuot las vschinaunchas da la regiun da  
provedimaint da sandet Engiadin’Ota (vschinaunchas RPSEO) la ledscha davart  
la constituziun da la Sanadura. Al listess mumaint haun ellas garantieu la finan­
ziaziun da las differentas parts da la gestiun per la düreda dals 1. avrigl fin als  
31 december 2026.

Zieva il start da la gestiun e la constituziun dals organs da la Sanadura as tratta  
que uossa da garantir a lungia vista la finanziaziun dal provedimaint da sandet in 
Engiadin’Ota. In quist connex Als suottametta il cussagl da sandet da la Sanadura 
quatter cunvegnas da prestaziun pels ans 2027 fin 2029 per la votaziun.

Las votaziuns vegnan fattas per la prüma vouta tenor il möd da votaziun fixo illa 
ledscha da Sanadura. Il cussagl da sandet suottametta las cunvegnas da prestaziun 
a la totalited da las persunas cun dret da vuscher da tuot las vschinaunchas purte­
dras. Las vschinaunchas purtedras correspuondan a las vschinaunchas da fin uossa 
da la regiun da provedimaint da sandet Engiadin’Ota. 

Üna cunvegna da prestaziun vela scu accepteda, sch’ella es gnida appruveda  
taunt da la pluralited da las vschinaunchas purtedras scu eir da la pluralited da  
las votantas e dals votants. 

Il cussagl da sandet da la Sanadura Als suottametta  
in quist connex la seguainta

Missiva cun propostas

In fuorma concisa  
Las vschinaunchas da la regiun da provedimaint da sandet Engiadin’Ota (vschinaun­
chas RPSEO) haun fundo la prümavaira dal 2026 l’instituziun da dret public Sanadura. 
Daspö ils 1. avrigl 2026 es la Sanadura respunsabla pel provedimaint da sandet in 
Engiadin’Ota. Ella gestiunescha il centers d’attempos Promulins a Samedan e Du Lac 
a San Murezzan scu eir la Spitex. Ultra da que garantescha ella prestaziuns importan­
tas tres contribuziuns e contrats da servezzan: l’Ospidel d’Engiadin’Ota a Samedan, 
gestiuno tres la Ospidel d’Engiadin’Ota SA, scu eir il post da cussagliaziun Vegldüna 
+ Sandet, gestiuno tres la Pro Senectute Grischun. La finanziaziun dal provedimaint 
da sandet es regleda fin a la fin dal 2026. Per cha las prestaziuns sajan garantidas ina­
vaunt a partir dals 1. schner 2027 drouva que nouvas cunvegnas da prestaziun pels 
ans 2027 fin 2029.

Proget da votaziun 1
Cunvegna da prestaziun «Ospidel»

Ils 1. avrigl 2026 ho l’Ospidel d’Engiadin’Ota SA surpiglio la gestiun da l’ospidel 
d’Engiadin’Ota. Daspö quel di vain il provedimaint da somatica acuta in Engiadin’Ota 
garantieu tres la Ospidel d’Engiadin’Ota SA scu eir tres ulteriuors furnituors da pres­
taziuns da la gruppa KSGR. Per la düreda dals 1. avrigl 2026 fin als 31 december 2026 
ho la Sanadura stipulo ün contrat da servezzan cun la Ospidel d’Engiadin’Ota SA 
pel predsch pauschel da CHF 6 milliuns. Cotres vain garantieu il provedimaint da 
somatica acuta in Engiadin’Ota per quista perioda. Pels ans 2027 fin 2029 s’ho que 
pudieu stipuler ün nouv contrat da servezzan cun la Ospidel d’Engiadin’Ota SA. Quel 
suottasto a la cundiziun cha la preschainta cunvegna da prestaziun vegna appruveda. 
La spüerta existenta vain cuntinueda. Cotres vegnan garantieus eir in avegnir il vast 
provedimaint da cas urgiaints düraunt 24 uras/365 dis, lets dad Intermediate Care, 
chirurgia, traumatologia in generel, medicina interna, ginecologia, agüd a pagliou­
laintas e pediatria scu eir spüertas ambulantas da meidis specialisos scu p. ex. uras da 
consultaziun da gastroenterologia, oncologia e dialisa scu eir ün provedimaint da basa 
per trattamaints da cas urgiaints  e da trattamaints planisabels. Quistas prestaziuns 
spordscha la Ospidel d’Engiadin’Ota SA düraunt ils ans 2027 fin 2029 per ün predsch 
pauschel annuel da CHF 5.8 milliuns. La cunvegna da prestaziun traunter las vschinaun­
chas purtedras da la Sanadura, dimena las vschinaunchas RPSEO, e la Sanadura regla 
las contribuziuns pels ans 2027 fin 2029. La contribuziun annuela s’amunta a CHF 5.8 
milliuns. Cun deducziun dals CHF 500‘000 na druvos da l’an 2026 resulta ün import 
cumplessiv da CHF 16.9 milliuns.

Proget da votaziun 2
Cunvegna da prestaziun «Centers d’attempos»

Daspö ils 1. avrigl 2026 gestiunescha la Sanadura ils centers d’attempos Du Lac a 
San Murezzan e Promulins a Samedan. La prümavaira dal 2026 haun las vschinaunchas 
RPSEO garantieu la finanziaziun dals centers d’attempos fin a la fin dal 2026. Uossa stu 
gnir regleda la finanziaziun pels ans 2027 fin 2029.  Quista Als vain suottamissa per la 
votaziun cun la preschainta cunvegna da prestaziun. Als lös Promulins a Samedan e Du 
Lac a San Murezzan spordschan ils centers d’attempos d’Engiadin’Ota chüra staziunara 
a lungia düreda ed assistenza da di e da not. La spüerta cumpiglia la chüra e l’assisten­
za individuela per umauns cun bsögn da chüra pü ot inclusivmaing ün accumpagna­
maint palliativ düraunt l’ultima fasa da la vita. Persunas cun demenza vegnan chüredas 
in partiziuns specialisedas. Sogiuorns cuorts e da vacanzas schligereschan ultra da que 
als confamigliers cun funcziun d’assistenza. La spüerta vain cumpletteda tres offertas 
d’activaziun scu eir tres servezzans da la hotellaria. Sün ordinaziun dal meidi paun 
ultra da que gnir spüertas differentas prestaziuns terapeuticas directamaing sül lö.

La cunvegna da prestaziun «Centers d’attempos» prevezza contribuziuns vi dal 
deficit da CHF 3.7 milliuns per l’an 2027, CHF 3.3 milliuns per l’an 2028 e CHF 2.9 milli­
uns  per l’an 2029. Per la perioda da 2027 fin 2029 drouva que dimena contribuziuns 
vi dal deficit da totelmaing CHF 9.9 milliuns. La cunvegna da prestaziun existenta fin 
a la fin dal 2027 scrouda.

La prümavaira dal 2026 haun las vschinaunchas RPSEO concess a la Sanadura ün 
imprast da CHF 4 milliuns. L’imprast es limito fin a la fin dal 2027 ed ho servieu a garan­
tir la liquidited per la gestiun dals centers d’attempos. La düreda da l’imprast dess gnir 
prolungeda fin a la fin dal 2029 per garantir la liquidited necessaria eir zieva l’an 2027.

Proget da votaziun 3
Cunvegna da prestaziun «Spitex»

Medemmamaing daspö ils 1. avrigl 2026 gestiunescha la Sanadura la Spitex. La 
Spitex d’Engiadin’Ota garantescha düraunt set dis l’eivna la chüra ambulanta, l’assis­
tenza ed il sustegn da persunas da mincha eted in lur dachesa. Sia spüerta da presta­
ziuns cumpiglia la chüra da basa e da trattamaint, prestaziuns da chüra specialisedas 
i’ls sectuors psichiatria, chüra palliativa e trattamaint da plejas scu eir ün sustegn ill’eco­
nomia dal minchadi. Scu cumplettaziun furnescha ella eir prestaziuns in connex cun 
gravidaunza e paglioula scu eir spüertas da schligerimaint per giasts da vacanzas cun 
bsögn da chüra. Cun que prasta la Spitex d’Engiadin’Ota üna contribuziun importanta 
per pussibiliter a las persunas da rester in lur ambiaint famiglier e d’eviter, da retarder 
u da scurznir sogiuorns a l’ospidel u in chesas da chüra. 

La cunvegna da prestaziun «Spitex» prevezza contribuziuns vi dal deficit da CHF 
240‘000 per l’an 2027, CHF 150‘000 per l’an 2028 e CHF 100‘000 per l’an 2029. Per la 
perioda da 2027 fin 2029 drouva que contribuziuns vi dal deficit da totelmaing CHF 
490‘000. La cunvegna da prestaziun existenta fin a la fin dal 2027 scrouda. La prüma­
vaira dal 2026 haun las vschinaunchas RPSEO concess a la Sanadura ün imprast da CHF 
1 milliun. L’imprast es limito fin a la fin dal 2027 ed ho servieu a garantir la liquidited 
per la gestiun da la Spitex. La düreda da l’imprast dess gnir prolungeda fin a la fin dal 
2029 per garantir la liquidited necessaria eir zieva l‘an 2027.

Proget da votaziun 4
Contribuziun da gestiun «Sanadura»

La Sanadura garantescha il provedimaint da sandet in Engiadin’Ota. Per ch’el­
la possa accumplir quist’incumbenza drouva ella contribuziuns da gestiun. Quistas 
servan impustüt a l’indemnisaziun dals organs da la Sanadura scu eir a la cumpra da 
servezzans. Confuorm al preventiv drouva que pels ans 2027 fin 2029 contribuziuns 
da gestiun dad annuelmaing CHF 400’000. Il post da cussagliaziun Vegldüna + Sandet 
vain mno eir in avegnir da la Pro Senectute Grischun. Per quist intent ho la Sanadura 
stipulo ün contrat da servezzan cun la Pro Senectute Grischun. Ils cuosts annuels 
s’amuntan a circa CHF 50‘000. A nu voul üngün proget da votaziun separat per que.

Che succeda in cas cha’ls progets vegnan refüsos?
Ils singuls progets garanteschan la finanziaziun da las parts da gestiun respectivas. In 
cas cha üna u püssas cunvegnas da prestaziun vegnan refüsedas, maunchan a la Sana­
dura ils mezs finanziels necessaris per las prestaziuns respectivas. La cuntinuaziun da 
las parts da gestiun respectivas nu füss pü garantida in que chi reguarda las finanzas. 
Tuot tenor il proget pertuocha que las prestaziuns d’ospidel, ils centers d’attempos, 
la Spitex u la gestiun da la Sanadura svess. L’oblig leghel da garantir il provedimaint 
da sandet resta però in vigur.  Ma sainza ils mezs finanziels correspundents nu po 
quist’incumbenza pü gnir garantida.

Arcumandaziun
Il cussagl da sandet da la Sanadura Als arcumanda dad appruver tuot ils quatter 
progets da votaziun per cha’l provedimaint da sandet in Engiadin’Ota resta garantieu 
düraunt ils ans 2027 fin 2029.

Explicaziuns

1.	 Survista
Las vschinaunchas da la regiun da provedimaint da sandet Engiadin’Ota (vschi­

naunchas RPSEO) haun fundo la prümavaira dal 2026 l’instituziun da dret public Sana­
dura. Cun la Sanadura es gnieu reorganiso il provedimaint da sandet in Engiadin’Ota. 
Tuot las vschinaunchas RPSEO sun integredas illa Sanadura ed haun minchüna ün sez 
aint il cussagl da sandet.

Ils 1. avrigl 2026 ho la Sanadura cumanzo sia funcziun. Ella gestiunescha ils centers 
d’attempos Promulins a Samedan e Du Lac a San Murezzan scu eir la Spitex. Ultra da 
que peja la Sanadura contribuziuns da gestiun a l’Ospidel d’Engiadin’Ota a Samedan 
chi vain gestiuno da la Ospidel d’Engiadin’Ota SA scu eir al post da cussagliaziun Ve­
gldüna + Sandet chi vain mno da la Pro Senectute Grischun. La prümavaira dal 2026 
haun las vschinaunchas RPSEO appruvo las cunvegnas da prestaziun chi garanteschan 
la finanziaziun dal provedimaint da sandet fin a la fin dal 2026. Per cha’l provedimaint 
da sandet resta garantieu eir zieva ils 1. schner 2027 voul que nouvas cunvegnas da 
prestaziun.

Taunt l’Ospidel d’Engiadin’Ota a Samedan scu eir ils duos centers d’attempos e la 
Spitex muossan daspö ün bun temp deficits structurels. Quists sun d’attribuir traunter 
oter a la stagiunalited marcanta illa val, cun occupaziun irregulera düraunt l’an, a la 
manchaunza da persunel qualificho, als cuosts da persunel pü ots tres persunel tem­
porar, ad ineffizienzas da la gestiun – scu p. ex. tres la gestiun dals centers d’attempos 
in duos lös – scu eir a las reorganisaziuns. Pervi da quistas cundiziuns drouvan las 
differentas parts da la gestiun cunvegnas da prestaziun cun las vschinaunchas pur­
tedras. Davart ils resultats annuels zieva la conclusiun dals ans da gestiun respectivs 
decida il cussagl da sandet.

Per la prüma vouta vegnan realisedas las preschaintas votaziuns confuorm al 
möd da votaziun fixo illa ledscha da Sanadura. Il cussagl da sandet da la Sanadura 
suottametta a la votaziun las cunvegnas da prestaziun pels ans 2027 fin 2029 a la 
totalited da las persunas cun dret da vuscher da tuot las vschinaunchas purtedras. 
Las cunvegnas da prestaziun velan scu appruvedas, scha taunt la pluralited da las 
vschinaunchas purtedras scu eir la pluralited da las votantas e dals votants approuva 
ils progets da votaziun.

2.	 Cunvegnas da prestaziun
Il cussagl da fundaziun suottametta a las persunas cun dret da vuscher las segu­

aintas cunvegnas da prestaziun a la votaziun:

2.1	Cunvegna da prestaziun «Ospidel»
Ils 1. avrigl 2026 ho la Ospidel d’Engiadin’Ota SA surpiglio la gestiun da l’Ospidel 

d’Engiadin’Ota. Daspö lo vain garantieu il provedimaint acut in Engiadin’Ota tres la 
Ospidel d’Engiadin’Ota SA scu eir tres ulteriuors furnituors da servezzans da la gruppa 
KSGR. 

La Sanadura ho stipulo ün contrat da servezzan cun la Ospidel d’Engiadin’Ota 
SA pel predsch pauschel da CHF 6 milliuns per la düreda dals 1. avrigl 2026 fin als 
31 december 2026. Cotres vain garantieu il provedimaint acut in Engiadin’Ota per 
quista perioda. Al mumaint da las votaziuns la prümavaira dal 2026 nu d’eiran auncha 
terminedas las trattativas da contrat cun la Ospidel d’Engiadin’Ota SA. Per quist motiv 
es gnida stipuleda üna cunvegna da prestaziun traunter las vschinaunchas purtedras 
e la Sanadura sur da CHF 6.5 milliuns. Ils CHF 500‘000 na druvos vegnan imputos l’an 
2027 a la nouva cunvegna da prestaziun.

Pels ans 2027 fin 2029 ho la Sanadura pudieu prolunger il contrat da servezzan 
existent cun la Ospidel d’Engiadin’Ota SA cun la medemma spüerta da prestaziuns. 
Il contrat suottasto a la cundiziun cha la preschainta cunvegna da prestaziun vegna 
appruveda. Uschè vegnan garantieus eir in avegnir il vast provedimaint in cas urgiaints 
düraunt 24 uras/365 dis, lets per la Intermediate Care, chirurgia, traumatologia gene­
rela, medicina interna, ginecologia, agüd a paglioulaintas e pediatria scu eir spüertas 
ambulantas tres meidis specialisos scu p. ex. uras da consultaziun da gastroenterologia, 
oncologia e dialisa scu eir ün provedimaint da basa per trattamaints da cas urgiaints 
e da trattamaints planisabels. La Ospidel d’Engiadin’Ota SA s’ho oblieda dad offrir las 
prestaziuns in Engiadin’Ota in accordanza cun las pretaisas da la legislaziun da sandet 
chantunela, la cunvegna da prestaziun valabla confuorm a la glista d’ospidels da soma­
tica acuta actuela dal chantun Grischun scu eir cun las prestaziuns effectivas pustedas 
da la Sanadura.  Resalvedas restan limitaziuns temporaras chi paun succeder causa 
üna manchaunza da persunel u da persunel specialiso u pervi da factuors externs.

Quistas prestaziuns furnescha la Ospidel d’Engiadin’Ota SA düraunt ils ans 2027 
fin 2029 cun üna spüerta identica ad ün predsch pauschel annuel da CHF 5.8 milliuns.

La preschainta cunvegna da prestaziun regla las contribuziuns da las vschinaun­
chas purtedras da la Sanadura, dimena da las vschinaunchas RPSEO, a la Sanadura. 
Pels ans 2027 fin 2029 s’amunta la contribuziun minch’an a CHF 5.8 milliuns. Cun 
deducziun dals CHF 500‘000 na druvos da l’an 2026 do que ün import cumplessiv da 
CHF 16.9 milliuns.

In conguel cun l’an 2026 s’ho que pudieu fixer üna contribuziun annuela pü bassa. 
L’an 2026 s’ho amunteda la contribuziun per nouv mais a CHF 6 milliuns. Pels ans 2027 

fin 2029 s’amunta la contribuziun annuela adüna a CHF 5.8 milliuns. Il motiv es impus­
tüt quel cha las imsüras instradedas da la Ospidel d’Engiadin’Ota SA per ütiliser siner­
gias cun la Clinica Gut e cun l’Ospidel chantunel dal Grischun cumainzan a fer effet.

2.2	Cunvegna da prestaziun «Centers d’attempos»
La prümavaira dal 2026 haun las vschinaunchas RPSEO garantieu la finanziaziun 

dals centers d’attempos fin a la fin dal 2026. Uossa stu gnir regleda la finanziaziun 
pels ans 2027 fin 2029. Quista Als vain suottamissa per la votaziun cun la preschainta 
cunvegna da prestaziun.

Als lös Promulins a Samedan e Du Lac a San Murezzan spordschan ils centers 
d’attempos da l’Engiadin’Ota chüra staziunara da lungia düreda ed assistenza da di e 
da not. La spüerta cumpiglia chüra individuela ed assistenza per umauns cun bsögn 
da chüra pü ot inclusivmaing ün accumpagnamaint palliativ düraunt l’ultima fasa da 
la vita. Persunas cun demenza vegnan chüredas in partiziuns specialisedas. Sogiuorns 
da vacanzas e sogiuorns cuorts surleivgian ultra da que als confamigliers cun func­
ziun d’assistenza. La spüerta vain cumpletteda tres offertas d’activaziun scu eir tres 
servezzans da la hotellaria. Sün prescripziun dal meidi paun ultra da que gnir fattas 
differentas prestaziuns terapeuticas directamaing sül lö.

La cunvegna da prestaziun «Centers d’attempos» prevezza cun spüerta identica 
contribuziuns vi dal deficit da CHF 3.7 milliuns per l’an 2027, CHF 3.3 milliuns per l’an 
2028 e CHF 2.9 milliuns per l’an 2029. Per la perioda da 2027 fin 2029 drouva que 
dimena contribuziuns cumplessivas vi dal deficit da CHF 9.9 milliuns. In quistas con­
tribuziuns sun eir cuntgnidas las contribuziuns vi dal deficit pels duos restorants in 
tuots duos centers d’attempos.

La cunvegna da prestaziun existenta fin a la fin dal 2027 scrouda e nu vain pü 
druveda.1 

La prümavaira dal 2026 haun las vschinaunchas RPSEO concess ün imprast da CHF 
4 milliuns a la Sanadura. L’imprast es limito fin a la fin dal 2027 ed ho servieu a garantir 
la liquidited necessaria per la gestiun dals centers d’attempos. 

Al mumaint cha l’imprast es gnieu concess s’ho que examino, scha’ls centers 
d’attempos pudessan gnir transferieus ad ün gestiunari extern. Our da l’examinaziun 
d’üna gestiunaria externa nun es fin uossa resulteda üngüna soluziun economicamaing 
solida e radschunaivla per las persunas pertuchedas (collavuratur(a)s, abitant(a)s), eir 
causa cha la gestiun dals centers d’attempos in duos lös es fich pretensiusa  (ineffi­
cienzas) scu eir pervi da la manchaunza da persunel qualificho, uschè cha’ls centers 

1	 La cunvegna da prestaziun in dumanda es gnida stipuleda l’an 2025 pels ans 2026 e 2027  
ed ho cumpiglio contribuziuns da CHF 3 milliuns per an. La contribuziun per l’an 2027 nu vain  
druveda causa cha la cunvegna da prestaziun chi vain suottamissa a la votaziun cumpiglia tuot  
las contribuziuns necessarias.

d’attempos nu paun gnir occupos scu cha que füss indispendabel. Perque cuntinue­
scha la Sanadura ad interim cun la gestiun dals centers d’attempos.

Per quist motiv dess la düreda per l’imprast existent da CHF 4 milliuns gnir pro­
lungeda fin a la fin dal 2029 per garantir la liquidited per la cuntinuaziun da la gestiun 
eir zieva l’an 2027.

2.3	Cunvegna da prestaziun «Spitex»
La prümavaira dal 2026 haun las vschinaunchas RPSEO garantieu la finanziaziun 

da la Spitex fin a la fin dal 2026. Uossa stu gnir regleda la finanziaziun pels ans 2027 
fin 2029. Cun la preschainta cunvegna da prestaziun Als vain quella suottamissa a la 
votaziun. La Spitex d’Engiadin’Ota garantescha düraunt set dis l’eivna la chüra am­
bulanta, l’assistenza ed il sustegn da persunas da mincha eted in lur dachesa. Sia 
spüerta da prestaziuns cumpiglia la chüra da basa e da trattamaint, servezzans da 
chüra specialisos i’ls sectuors psichiatria, chüra palliativa e trattamaint da plejas scu 
eir sustegn ill’economia dal minchadi. In cumplettaziun fo ella prestaziuns in connex 
cun gravidaunza e paglioula scu eir spüertas da schligerimaint per giasts da vacanzas 
cun bsögn da chüra. Cun que furnescha la Spitex d’Engiadin’Ota üna contribuziun 
importanta per pussibiliter cha las persunas possan rester in lur ambiaint famiglier scu 
eir per eviter, retarder u scurznir sogiuorns a l’ospidel u in chesas da chüra. 

La cunvegna da prestaziun «Spitex» prevezza cun spüerta identica contribuziuns 
vi dal deficit da CHF 240‘000 per l’an 2027, CHF 150‘000 per l’an 2028 e CHF 100‘000 
per l’an 2029. Per la perioda da 2027 fin 2029 drouva que dimena contribuziuns vi dal 
deficit da totelmaing CHF 490‘000. 

La cunvegna da prestaziun existenta fin a la fin dal 2027 scrouda.2  
La prümavaira dal 2026 haun las vschinaunchas RPSEO concess a la Sanadura ün 

imprast da CHF 1 milliun. L’imprast es limito fin a la fin dal 2027 ed ho servieu a garantir 
la liquidited necessaria per la gestiun da la Spitex.

Al mumaint cha l’imprast es gnieu concess s’ho que examino scha la Spitex pu­
dess gnir transferida ad ün gestiunari extern. Our da l’examinaziun d’üna gestiunaria 
externa nun es fin uossa resulteda üngüna soluziun economicamaing solida e radschu­
naivla per las persunas pertuchedas (collavuratur(a)s, cliaint(a)s). Perque cuntinuescha 
la Sanadura ad interim cun la gestiun da la Spitex.

Per quist motiv dess gnir prolungeda fin a la fin dal 2029 la düreda da l’imprast 
da CHF 1 milliun per garantir la liquidited per l’ulteriura gestiun eir zieva l’an 2027.

2	 La cunvegna da prestaziun in dumanda es gnida stipuleda l’an 2025 pels ans 2026 e 2027 ed ho 
cumpiglio contribuziuns da CHF 100’000 per an. La contribuziun per l’an 2027 nu vain druveda causa 
cha la cunvegna da prestaziun chi vain suottamissa a la votaziun cumpiglia tuot las contribuziuns 
necessarias.

2.4	Cunvegna da prestaziun «Sanadura»
La Sanadura garantescha il provedimaint da sandet in Engiadin’Ota. Ella drouva 

contribuziuns da gestiun per pudair accumplir quist’incumbenza. Cun que vain finan­
zio impustüt üna part dals cuosts cumplessivs per l’indemnisaziun dals organs da la 
Sanadura, la cussagliaziun giuridica, ils cuosts dal post da cussagliaziun, progets da la 
Sanadura, l’administraziun scu eir la cumpra da servezzans.

Tenor il preventiv drouva que pels ans 2027 fin 2029 contribuziuns da gestiun dad 
annuelmaing CHF 400‘000.

Il post da cussagliaziun Vegldüna + Sandet vain mno eir in avegnir da la Pro 
Senectute Grischun. Per quist intent ho la Sanadura stipulo ün contrat da servezzan 
cun la Pro Senectute Grischun. Pels cuosts annuels da circa CHF 50‘000 nu voul que 
üngün proget da votaziun separat.

3.	 Consequenzas in cas cha las cunvegnas  
da prestaziun vegnan refüsedas
Scha las cunvegnas da prestaziun vegnan refüsedas, maunchan a la Sanadura 

ils mezs finanziels necessaris per garantir las prestaziuns previsas. Pertuchos füssan 
ll’acquist da las prestaziuns d’ospidel, il post da cussagliaziun Vegldüna + Sandet, la 
gestiun dals centers d’attempos e da la Spitex scu eir la gestiun da la Sanadura svess.

In quel cas füss il provedimaint da sandet in Engiadin’Ota periclito considerabel­
maing.

4.	 Cumpetenza 
Confuorm a l’art. 6 da la ledscha da Sanadura decidan las persunas cun dret da 

vuscher da las vschinaunchas purtedras cumünaivelmaing davart cunvegnas da pres­
taziun scu eir davart contribuziuns da las vschinaunchas purtedras a la Sanadura, scha 
las contribuziuns s’amuntan a pü cu CHF 500‘000.

Las quatter cunvegnas da prestaziun avaunt maun tuochan in quista cumpetenza. 
Per quist motiv Als suottametta il cussagl da sandet da la Sanadura ils quatter progets 
a la votaziun.

5.	 Arcumandaziun dal cussagl da sandet
La prümavaira dal 2026 haun tuot las vschinaunchas RPSEO fundo l’instituziun da 

dret public Sanadura e do ad ella l’incumbenza da garantir il provedimaint da sandet in 
Engiadin’Ota. Al listess mumaint s’ho que concess las contribuziuns necessarias per l’an 
2026. Per cha’l provedimaint da sandet in Engiadin’Ota resta garantieu eir düraunt ils 
ans 2027 fin 2029 voul que üna nouva finanziaziun. Las quatter cunvegnas da presta­



ziun chi vegnan suottamissas a la votaziun s-chaffeschan la basa. Ellas pussibiliteschan 
a la Sanadura da garantir e da svilupper inavaunt il provedimaint da sandet.

Confuorm a l’art. 27 al. 3 da la ledscha da Sanadura as drizza la repartiziun dals 
cuosts our da las cunvegnas da prestaziun tenor la clev da repartiziun3 actuela da la 
regiun sainza la vschinauncha da Bergiaglia. Ill’agiunta 7 muossa üna tabella ils obligs 
da contribuziun da las singulas vschinaunchas our dals quatter progets da votaziun.

Ils quatter progets sun centrels per cha la Sanadura possa garantir cun sgürezza 
il provedimaint da sandet in Engiadin’Ota eir düraunt ils ans 2027 fin 2029. Perque 
arcumanda il cussagl da sandet d’appruver tuot ils quatter progets da votaziun. 

6.	 Propostas
1.	 Appruvaziun da la cunvegna da prestaziun traunter las vschinaunchas purtedras 

da la Sanadura e l’instituziun da dret public Sanadura concernent la concessiun 
d’üna contribuziun da CHF 16.9 milliuns per la gestiun da l’Ospidel d’Engia­
din’Ota a Samedan dals 1. schner 2027 fin als 31 december 2029.

2.	Appruvaziun da la cunvegna da prestaziun traunter las vschinaunchas purtedras 
da la Sanadura e l’instituziun da dret public Sanadura concernent la concessiun 
d’üna contribuziun da CHF 9.9 milliuns per la gestiun dals centers d’attempos 
per la düreda dals 1. schner 2027 fin als 31 december 2029 scu eir concernent la 
prolungiaziun da la düreda da l’imprast existent illa dimensiun da CHF 4 milliuns 
fin als 31 december 2029.

3.	Appruvaziun da la cunvegna da prestaziun traunter las vschinaunchas purtedras 
da la Sanadura e l’instituziun da dret public Sanadura concernent la concessiun 
d’üna contribuziun da CHF 490’000 per la gestiun da la Spitex per la perioda 
dals 1. schner 2027 fin als 31 december 2029 scu eir concernent la prolungia­
ziun da la düreda da l’imprast existent illa dimensiun da CHF 1 milliun fin als  
31 december 2029.

4.	Appruvaziun da la cunvegna da prestaziun traunter las vschinaunchas purtedras 
da la Sanadura e l’instituziun da dret public Sanadura concernent la concessiun 
d’üna contribuziun da CHF 1.2 milliuns pels cuosts da gestiun da la Sanadura 
per la düreda dals 1. schner 2027 fin als 31 december 2029.

3	 Cf. www.regio-maloja.ch/verteilschluessel.

2026 2027 2028 2029
Avr–dec

Prestaziuns
Numer da lets 120 120 120 120
Abitants 72 84 96 102
Minut da chüra (milliuns) 3.23 4.80 4.83 5.13
Dis d’abitants 19’800 30’660 35’136 37’230
S-chelin da chüra in media 7.8 7.5 6.6 6.6
Occupaziun dals lets (tuot ils lets) 60.0% 70.0% 80.0% 85.0%

Quint economic (MilliCHF)
Richevs da f. & p. (sainza contrib. cumünelas) 8’610 13’020 13’940 14’770
Ulteriuors richevs 150 190 190 190
Richev da gestiun 8’760 13’210 14’130 14’960
Cuosts da persunel -8’200 -11’810 -12’330 -12’900
Cuosts materiels -4’610 -4’810 -4’760 -4’580
Cuosts da gestiun -12’810 -16’620 -17’090 -17’480
EBITDA -4’050 -3’410 -2’960 -2’520
Amortisaziuns -150 -290 -340 -380
Resultat da gestiun avaunt resultat 
finanziel  (EBIT)

-4’200 -3’700 -3’300 -2’900

Resultat finanziel 0 0 0 0
Resultat annuel -4’200 -3’700 -3’300 -2’900
Contribuziuns da gestiun vschinaunchas 3’820 3’700 3’300 2’900

Agiunta  1

Plan quint economic Centers d’attempos

2026 2027 2028 2029
Avr–dec

Prestaziuns

Uras totelas  
(excl. vacanzas/malatia/accidaint) 36’047 48’175 48’175 48’175

Uras imputablas 20’547 27’460 27’460 27’460
Uras imputablas in % dad uras totelas 57.0% 57.0% 57.0% 57.0%
Numer da pasts 7’200 10’000 10’000 10’000

Quint economic (MilliCHF)
Richevs da f. & p. (sainza contrib. cumünelas) 2’170 2’900 2’900 2’900
Richev da gestiun 2’170 2‘900 2‘900 2‘900
Cuosts da persunel -1’860 -2’370 -2’350 -2’380
Cuosts materiels -590 -710 -640 -570
Cuosts da gestiun -2’450 -3’080 -2’990 -2’950
EBITDA -280 -180 -90 -50
Amortisaziuns -50 -60 -60 -50
Resultat da gestiun avaunt resultat 
finanziel (EBIT)

-330 -240 -150 -100

Resultat finanziel 0 0 0 0
Resultat annuel -330 -240 -150 -100
Contribuziuns da gestiun vschinaunchas 425 240 150 100

Agiunta 2

Plan quint economic Spitex

Quint economic (MilliCHF) 2026 2027 2028 2029
Avr–dec

Richev da gestiun 0 0 0 0
Cuosts da persunel 0 0 0 0
Cuosts materiels -480 -375 -375 -375
Cuosts gestiun ospidel -6’000 -5’800 -5’800 -5’800
Cuosts da gestiun -6’480 -6’175 -6’175 -6’175
EBITDA -6’480 -6’175 -6’175 -6’175
Amortisaziuns 0 0 0 0
Resultat da gestiun avaunt resultat 
finanziel (EBIT)

-6’480 -6’175 -6’175 -6’175

Resultat finanziel -20 -25 -25 -25
Resultat annuel -6’500 -6’200 -6’200 -6’200
Contribuziuns da gestiun vschinaunchas 7’000 5’700 6’200 6’200
Gestiun Sanadura 500 400 400 400
Gestiun ospidel 6’500 5’300 5’800 5’800

Agiunta 3

Plan quint economic Sanadura

Quint economic (MilliCHF) 2026 2027 2028 2029
Avr–dec

Richevs da f. & p. (sainza contrib. cumünelas) 10’780 15’920 16’840 17’670
Ulteriuors richevs 150 190 190 190
Richev da gestiun 10’930 16’110 17’030 17’860
Cuosts da persunel -10’060 -14’180 -14’680 -15’280
Cuosts materiels -5’680 -5’895 -5’775 -5’525
Cuosts gestiun ospidel -6’000 -5’800 -5’800 -5’800
Cuosts da gestiun -21’740 -25’875 -26’255 -26’605
EBITDA -10’810 -9’765 -9’225 -8’745
Amortisaziuns -200 -350 -400 -430
Resultat da gestiun avaunt resultat 
finanziel (EBIT)

-11’010 -10’115 -9’625 -9’175

Resultat finanziel -20 -25 -25 -25
Resultat annuel -11’030 -10’140 -9’650 -9’200
Contribuziuns da gestiun vschinaunchas 11’245 9’640 9’650 9’200

Agiunta 4

Plan quint economic consolido

Bilauntsch (MilliCHF) 1.4.26 2026 2027 2028 2029

ACTIVAS
Mezs liquids 2’500 4’925 3’085 2’975 2’995
Pretaisas da f. & p. 0 2’590 3’040 3’220 3’380
Limitaziun dal quint activa 0 10 0 0 0
Totel activas curraintas 2’500 7’525 6’125 6’195 6’375
Investiziuns finanzielas 0 3’500 0 0 0
Investiziuns materielas 0 1’270 2’110 2’000 1’770
Totel faculted d’investiziun 0 4’770 2’110 2’000 1’770
Totel activas 2’500 12’295 8’235 8’195 8’145

PASSIVAS
Passivas da f. & p. 0 820 670 630 590
Ulteriuras passivas a cuort termin 0 230 350 350 340
Limitaziun dal quint passiva 0 30 0 0 0
Totel chapitêl ester a cuort termin 0 1’080 1’020 980 930
Passivas a lung termin chi portan fit 0 8’500 5’000 5’000 5’000
Totel chapitêl ester a lung termin 0 8’500 5’000 5’000 5’000
Totel chapitêl ester 0 9’580 6’020 5’980 5’930
Chapitêl da dotaziun 2’500 2’500 2’500 2’500 2’500
Reserva da guadagn 0 0 215 -285 -285
Resultat annuel (incl. contrib. cumünelas) 0 215 -500 0 0
Totel chapitêl d’organisaziun 2’500 2’715 2’215 2’215 2’215
Totel passivas 2’500 12’295 8’235 8’195 8’145

Agiunta 5

Plan bilauntsch consolido

Quint circulaziun dals raps (MilliCHF)
2026 2027 2028 2029

Avr–dec
Resultat annuel -11’030 -10’140 -9’650 -9’200 
Contribuziuns da gestiun vschinaunchas 11’245 9’640 9’650 9’200 
Amortisaziuns 200 350 400 430 
Reducziun/augmaint pretaisas da f. & p. -2’590 -450 -180 -160 
Reducziun/augmaint limitaziun dal quint activa -10 10 0 0 
Reducziun/augmaint passivas da f. & p. 820 -150 -40 -40 
Reducziun/augmaint ulteriuras passivas  
a cuort termin 230 120 0 -10 

Reducziun/augmaint limitaziun dal quint 
passiva 30 -30 0 0 

Circulaziun dals raps activited da gestiun 
(op. Cash Flow)

-1’105 -650 180 220 

Invest. finanzielas (imprast a l’ospidel) -3’500 0 0 0 
Rimbursamaint investiziuns finanzielas  
(imprast a l’ospidel) 0 3’500 0 0 

Investiziuns bains materiels >CHF 5'000 -1’470 -1’190 -290 -200 
Circulaziun dals raps our 
d’activited d’investiziun

-4’970 2’310 -290 -200 

Piglier sü imprasts 8’500 0 0 0 
Restituziun imprasts 0 -3’500 0 0 
Circulaziun dals raps our d’activited da  
finanziaziun 

8’500 -3’500 0 0 

Totel circulaziun dals raps 2’425 -1’840 -110 20 
Effectiv mezs liquids al cumanzamaint 2’500 4’925 3’085 2’975 
Effectiv mezs liquids a la fin 4’925 3’085 2’975 2’995 
Müdamaint mezs liquids 2’425 -1’840 -110 20 

Agiunta 6

Plan quint da la circulaziun dals raps consolido 

Vschinauncha
Clev da repartiziun 
regiun

2027 2028 2029
MilliCHF MilliCHF MilliCHF

Celerina/
Schlarigna

10.46% 1’008 1’010 962
Da que ospidel 554 607 607
Da que c. d’attempos 387 345 303
Da que Spitex 25 16 10
Da que Sanadura 42 42 42

Puntraschigna

10.90% 1’051 1’052 1’003
Da que ospidel 578 632 632
Da que c. d’attempos 403 360 316
Da que Spitex 26 16 11
Da que Sanadura 44 44 44

Samedan

12.61% 1’215 1’216 1’160
Da que ospidel 668 731 731
Da que c. d’attempos 467 416 366
Da que Spitex 30 19 13
Da que Sanadura 50 50 50

Bever

2.78% 268 268 256
Da que ospidel 147 161 161
Da que c. d’attempos 103 92 81
Da que Spitex 7 4 3
Da que Sanadura 11 11 11

La Punt

4.11% 396 396 377
Da que ospidel 218 238 238
Da que c. d’attempos 152 136 119
Da que Spitex 10 6 4
Da que Sanadura 16 16 16

Madulain

0.86% 83 82 79
Da que ospidel 46 50 50
Da que c. d’attempos 32 28 25
Da que Spitex 2 1 1
Da que Sanadura 3 3 3

Agiunta 7

Survista da las contribuziuns tenor vschinaunchas purtedras 
(Scumpart tenor la clev da repartiziun actuela da la regiun4) 

4	 Il scumpart illa preschainta tabella as basa sün la clev da repartiziun da la regiun da l’an 2026. La 
repartiziun effectiva succeda adüna tenor la clev da repartiziun actuela da la regiun.



Vschinauncha
Clev da repartiziun 
regiun

2027 2028 2029
MilliCHF MilliCHF MilliCHF

Zuoz

5.64% 545 544 520
Da que ospidel 299 327 327
Da que c. d’attempos 209 186 164
Da que Spitex 14 8 6
Da que Sanadura 23 23 23

S-chanf

2.98% 287 287 274
Da que ospidel 158 173 173
Da que c. d’attempos 110 98 86
Da que Spitex 7 4 3
Da que Sanadura 12 12 12

Sils/Segl

3.61% 348 347 332
Da que ospidel 191 209 209
Da que c. d’attempos 134 119 105
Da que Spitex 9 5 4
Da que Sanadura 14 14 14

Silvaplauna

7.02% 677 678 646
Da que ospidel 372 407 407
Da que c. d’attempos 260 232 204
Da que Spitex 17 11 7
Da que Sanadura 28 28 28

San Murezzan

39.03% 3’762 3’770 3’591
Da que ospidel 2’069 2’265 2’265
Da que c. d’attempos 1’443 1’288 1’131
Da que Spitex 93 60 38
Da que Sanadura 157 157 157

Totel

100.00% 9’640 9’650 9’200
Da que ospidel 5’300 5’800 5’800
Da que c. d’attempos 3’700 3’300 2’900
Da que Spitex 240 150 100
Da que Sanadura 400 400 400

Survista da las contribuziuns tenor vschinaunchas purtedras 
(Scumpart tenor la clev da repartiziun actuela da la regiun1) 

4	 Il scumpart illa preschainta tabella as basa sün la clev da repartiziun da la regiun da l’an 2026. La 
repartiziun effectiva succeda adüna tenor la clev da repartiziun actuela da la regiun.



Agiunta 8

Cunvegna da prestaziun «Ospidel»

Cunvegna da prestaziun

traunter las	 vschinaunchas purtedras da l’instituziun  
	 da dret public Sanadura 
	 (Sils i.E./Segl, Silvaplauna, San Murezzan,  
	 Puntraschigna, Celerina/Schlarigna, Samedan,  
	 Bever, La Punt Chamues-ch, Madulain,  
	 Zuoz e S-chanf)
	 mandantas

e	 l’instituziun da dret public Sanadura
	 mandataria
	
concernent	 cumpra da prestaziuns d’ospidel  
	 pels ans 2027 fin 2029

1.	 Preambul
Daspö ils 1. avrigl 2026 es la Sanadura respunsabla pel provedimaint da sandet in 

Engiadin’Ota. Üna part importanta da que es la garanzia da las prestaziuns d’ospidel. 
Lotiers tuocha impustüt ün provedimaint cun prestaziuns acutas confuorm al temp e 
confuorm als paziaints.  

Las vschinaunchas haun s-chaffieu la basa per que la prümavaira dal 2026: Tuot las 
vschinaunchas da la regiun da provedimaint da sandet Engiadin’Ota haun appruvo la 
ledscha da Sanadura5  e sun cotres dvantedas vschinaunchas purtedras da la Sanadura. 
Al listess mumaint haun las vschinaunchas appruvo la cunvegna da prestaziun per la 
cumpra da las prestaziuns d’ospidel per la düreda dals 1. avrigl 2026 fin als 31 decem­
ber 2026 e pajo las contribuziuns respectivas.

La Ospidel d’Engiadin’Ota SA chi fo part da la gruppa KSGR ho surpiglio ils 1. avrigl 
2026 la gestiun da l’Ospidel d’Engiadin’Ota a Samedan. In marz 2026 ho la Sanadura 
stipulo ün contrat da servezzan cun la Ospidel d’Engiadin’Ota SA concernent la cumpra 
da prestaziuns d’ospidel per la düreda dals 1. avrigl 2026 fin als 31 december 2026 per 
ün import pauschel da CHF 6 milliuns. 

Uossa as tratta que da la finanziaziun da las prestaziuns d’ospidel pels ans 2027 fin 
2029. La nouva cunvegna da prestaziun garantescha cha la Sanadura possa cumprer 
eir in avegnir las prestaziuns d’ospidel necessarias per la regiun da sandet. 

Suot quista premissa stipuleschan las parts il seguaint:

2.	 Champ d’applicaziun e scopo
2.1	 Champ d’applicaziun  
Quista cunvegna da prestaziun definescha ils böts da prestaziun e la spüerta cha 

la Sanadura dess acquister per las vschinaunchas purtedras.

2.2	 Scopo e böts da prestaziun
Il scopo da quista cunvegna da prestaziun es quel da cuntinuer la spüerta da 

prestaziuns medicinicas existenta. Cotres vain garantieu ün vast provedimaint in cas 
urgiaints düraunt 24 uras/365 dis, lets per la Intermediate Care, chirurgia, traumatolo­
gia generela, medicina interna, ginecologia, agüd a paglioulaintas e pediatria scu eir 
spüertas ambulantas da meidis specialisos scu p.ex. uras da consultaziun per gastro­
enterologia, oncologia e dialisa scu eir ün provedimaint da basa per trattamaints da cas 
urgiaints e per trattamaints planisabels. Quistas prestaziuns nu vegnan furnidas tres 
la Sanadura svess, ma vegnan acquistedas. Per quist intent es gnieu renovo il contrat 
existent cun la Ospidel d’Engiadin’Ota SA per la düreda da trais ans. Il contrat suottasto 
però a la cundiziun cha la preschainta cunvegna da prestaziun vegna appruveda. Que 

5	 La ledscha da Sanadura po gnir consulteda suot www.sanadura.ch

pussibilitescha da garantir eir in avegnir il provedimaint medicinic d’ota qualited cun 
servezzans da sandet i’l sectur ambulant e staziunar.

3.	 Basa leghela
La preschainta cunvegna da prestaziun as basa essenzielmaing sün la ledscha da 

Sanadura (impustüt sün l’art. 6 al. 1 cif. 2 e l’art. 27) scu eir sün las prescripziuns da 
dret public respectivas dal sectur da sandet.

4.	 Spüerta da prestaziuns 
La Sanadura s’impegna dad acquister las prestaziuns enumeredas in cifra 1.2.  

5.	 Finanziaziun da la spüerta
La Sanadura ho già elavuro e stipulo ün contrat da servezzan cun la Ospidel d’En­

giadin’Ota SA per la düreda da 2027 fin 2029. Il contrat suottasto sulettamaing a la 
cundiziun cha la preschainta cunvegna da prestaziun vegna appruveda. Per acquister 
las prestaziuns d’ospidel necessarias vegnan druvedas las seguaintas contribuziuns 
da las vschinaunchas purtedras per la düreda da 2027 fin 2029:

Pels ans 2027 fin 2029 s’amunta la contribuziun minch’an a CHF 5.8 milliuns. Cun 
deducziun dals CHF 500‘000 na druvos da l’an 2026 resulta da que ün import totel 
da CHF 16.9 milliuns. Il scumpart da las contribuziuns cha las vschinaunchas purte­
dras haun da pajer as drizza tenor la clev da repartiziun actuela da la regiun sainza 
la vschinauncha da Bergiaglia (art. 27 al. 3 Ledscha da Sanadura). Las contribuziuns 
annuelas vegnan missas in quint mincha quartal a las vschinaunchas purtedras e sun 
da pajer antecipedamaing.

6.	 Reuschida da quista cunvegna da prestaziun
Quista cunvegna da prestaziun es reuschida in relaziun directa traunter las vschi­

naunchas purtedras e l’instituziun da dret public Sanadura al mumaint cha la cunvegna 
da prestaziun es gnida appruveda da las persunas cun dret da vuscher da las vschi­
naunchas purtedras confuorm a l’art. 6 Ledscha da Sanadura.

7.	 Validited
Quista cunvegna da prestaziun vain stipuleda per la perioda dals 1. schner 2027 

fin als 31 december 2029.

Agiunta 9

Cunvegna da prestaziun «Centers d’attempos»

Cunvegna da prestaziun

traunter las	 vschinaunchas purtedras da l’instituziun  
	 da dret public Sanadura 
	 (Sils i.E./Segl, Silvaplauna, San Murezzan,  
	 Puntraschigna, Celerina/Schlarigna, Samedan,  
	 Bever, La Punt Chamues-ch, Madulain,  
	 Zuoz e S-chanf)
	 mandantas

e	 l’instituziun da dret public Sanadura
	 mandataria
	
concernent	 Centers d’attempos «Du Lac» e «Promulins»  
	 (contribuziuns da gestiun pels ans 
	 2027 fin 2029)
 

	 28	 Missiva per mauns da la votaziun a l’urna dals 27 settember 2026 



1.	 Preambul
Ils 1. avrigl 2026 ho la Sanadura surpiglio la gestiun dals centers d’attempos Pro­

mulins a Samedan e Du Lac a San Murezzan da la Fundaziun provedimaint da sandet 
d’Engiadin’Ota (SGO/FPS). 

Las vschinaunchas haun s-chaffieu la basa per que la prümavaira dal 2026: Tuot las 
vschinaunchas da la regiun da provedimaint da sandet Engiadin’Ota haun appruvo la 
ledscha da Sanadura6  e sun cotres dvantedas vschinaunchas purtedras da la Sanadura. 
Al listess mumaint haun tuot las vschinaunchas appruvo la cunvegna da prestaziun 
per la finanziaziun dals duos centers d’attempos per la düreda dals 1. avrigl 2026 fin 
als 31 december 2026 e pajo las contribuziuns respectivas.

Uossa as tratta que da la finanziaziun dals duos centers d’attempos pels ans 2027 
fin 2029. La preschainta cunvegna da prestaziun rimplazza la cunvegna7 existenta 
daspö il 2026 chi cuorra fin a la fin dal 2027 e chi dvainta obsolet. La cunvegna da 
prestaziun avaunt maun garantescha cha’ls mezs necessaris vegnan miss a disposiziun 
e cha la Sanadura possa mner inavaunt ils centers d’attempos.

Già la prümavaira dal 2026 haun las vschinaunchas concess a la Sanadura ün 
imprast da CHF 4 milliuns per garantir la liquidited. La düreda da l’imprast dess gnir 
prolungeda fin a la fin dal 2029 per garantir la liquidited per la cuntinuaziun da la 
gestiun eir zieva l’an 2027.

Ils duos centers d’attempos sun deficitaris. Düraunt ils ultims ans es il deficit per 
part gnieu cuverno tres cunvegnas da prestaziuns da las vschinaunchas RPSEO, per 
part es il deficit gnieu contabiliso a charg da l’egen chapitêl da la gestiunaria SGO/
FPS da quella vouta.

2.	 Scopo
Quista cunvegna concretisescha ils böts e las incumbenzas da la mandataria e 

fixescha ils drets ed obligs vicendaivels, per quaunt cha ils böts e las incumbenzas nu 
sun reglos explicitamaing illa ledscha da Sanadura.

La preschainta cunvegna da prestaziun ho il scopo da finanzier la Sanadura chi 
po cotres garantir ün provedimaint d’ota qualited ed oriento a l’umaun dals attempos 
e da las persunas cun bsögn da chüra.

6	 La ledscha da Sanadura po gnir consulteda suot www.sanadura.ch
7	 Quista cunvegna da prestaziun pels ans 2026 e 2027 es gnida appruveda unanimamaing  
da tuot las vschinaunchas da la RPSEO illa votaziun dals 4. avrigl 2025.

3.	 Basa leghela
La preschainta cunvegna da prestaziun as basa essenzielmaing sün la ledscha da 

Sanadura (impustüt sün l’art. 6 al. 1 cif. 2 e l’art. 27) scu eir sün las prescripziuns da 
dret public respectivas dal sectur da sandet.

4.	 Böts da prestaziun
La mandataria as drizza tenor il profil directiv da sandet actuel dal chantun Gri­

schun scu eir tenor il profil directiv da vegldüna actuel dal chantun. 
Als lös Promulins a Samedan e Du Lac a San Murezzan spordschan ils centers 

d’attempos d’Engiadin’Ota chüra staziunara a lungia düreda ed assistenza da di e da 
not. La spüerta cumpiglia chüra individuela ed assistenza per persunas cun bsögn da 
chüra pü ot, inclusivmaing ün accumpagnamaint palliativ düraunt l’ultima fasa da la 
vita. Persunas cun demenza vegnan chüredas in partiziuns specialisedas. Sogiuorns 
da vacanzas e sogiuorns cuorts paun ultra da que schligerir als confamigliers cun 
funcziun d’assistenza. La spüerta vain cumpletteda cun offertas d’activaziun scu eir 
cun servezzans da la hotellaria. Sün prescripziun da meidi paun ultra da que gnir fattas 
differentas prestaziuns terapeuticas directamaing sül lö.

Cun lur sistem da management da qualited accumpleschan ils centers d’attempos 
las pretaisas da l’artichel 56 Ledscha federela davart la sgüraunza d’amalos e da l’arti­
chel 77 Ordinaziun davart la sgüraunza d’amalos. Imsüras per sgürer e promouver la 
qualited e per augmanter la sgürezza dals abitants vegnan realisedas suot ils aspets 
da l’efficazited, opportunited e rentabilited.

Ils servezzans da la mandataria vegnan realisos in collavuraziun colleghiela. Par­
tenaris sun abitants e lur confamigliers, meidis, terapeuts, ulteriuras gestiuns da la 
Sanadura, l’ospidel d’Engiadin’Ota a Samedan, terzs ospidels ed asils, posts da cus­
sagliaziun e sgüreders.

Ils mezs chi staun a disposiziun stöglian gnir druvos tenor princips economics, in 
möd efficiaint e cunvgnaint.

5.	 Finanziaziun
Per mner inavaunt ils centers d’attempos vegnan druvedas las seguaintas contri­

buziuns da las vschinaunchas purtedras per la düreda da 2027 fin 2029:
Contribuziuns vi dal deficit da CHF 3.7 milliuns per l’an 2027, CHF 3.3 milliuns per 

l’an 2028 e CHF 2.9 milliuns per l’an 2029. Cun que vegnan druvedas contribuziuns vi 
dal deficit pels ans 2027 fin 2029 da totelmaing CHF 9.9 milliuns.8 Il scumpart da las 

8	 Quistas contribuziuns vi dal deficit rimplazzan la cunvegna da prestaziun in vigur chi vela fin la 
fin dal 2027

contribuziuns pajablas tres las vschinaunchas purtedras as drizza tenor la clev da re­
partiziun actuela da la regiun sainza la vschinauncha da Bergiaglia (art. 27 al. 3 Ledscha 
da Sanadura). Las contribuziuns annuelas vegnan missas in quint mincha quartal a las 
vschinaunchas purtedras e sun da pajer antecipedamaing.

La prümavaira dal 2026 haun las vschinaunchas da la regiun da provedimaint da 
sandet Engiadin’Ota (chi correspuondan uossa a tuot las vschinaunchas purtedras da 
la Sanadura) concess a la Sanadura ün imprast in l’otezza da CHF 4 milliuns (limito fin 
la fin dal 2027) per metter a disposiziun liquidited. La düreda da l’imprast illa dimen­
siun da CHF 4 milliuns vain prolungeda fin la fin dal 2029 per garantir la liquidited per 
cuntinuer la gestiun eir zieva l’an 2027.

Scu fin uossa garanteschan las vschinaunchas purtedras a la Sanadura fits redots 
d’adüna maximelmaing CHF 700‘000 pels centers d‘attempos als lös Promulins e Du 
Lac. A vain rinvio als contrats da fittaunza respectivs. 

6.	 Reuschida da la cunvegna da prestaziun
Quista cunvegna da prestaziun es reuschida in relaziun directa traunter las vschi­

naunchas purtedras e l’instituziun da dret public Sanadura al mumaint cha la cunvegna 
da prestaziun es gnida appruveda da las persunas cun dret da vuscher da las vschi­
nauchas purtedras confuorm a l’art. 6 Ledscha da Sanadura. 

7.	 Validited
Quista cunvegna da prestaziun vain stipuleda per la düreda dals 1. schner 2027 

fin als 31 december 2029.

Agiunta 10

Cunvegna da prestaziun «Spitex»

Cunvegna da prestaziun

traunter las	 vschinaunchas purtedras da l’instituziun  
	 da dret public Sanadura 
	 (Sils i.E./Segl, Silvaplauna, San Murezzan,  
	 Puntraschigna, Celerina/Schlarigna, Samedan,  
	 Bever, La Punt Chamues-ch, Madulain,  
	 Zuoz e S-chanf)
	 mandantas

e	 l’instituziun da dret public Sanadura
	 mandataria
	
concernent	 Spitex  
	 (contribuziuns da gestiun pels ans 2027 fin 2029)

1.	 Preambul
Ils 1. avrigl 2026 ho la Sanadura surpiglio la gestiun da la Spitex da la Fundaziun 

provedimaint da sandet Engiadin’Ota (SGO/FPS). 
Las vschinaunchas haun s-chaffieu la basa per que la prümavaira dal 2026: Tuot 

las vschinaunchas da la regiun da provedimaint da sandet haun appruvo la ledscha da 
Sanadura  e sun cotres dvantedas vschinaunchas purtedras da la Sanadura9. Al listess 
mumaint haun las vschinaunchas appruvo la cunvegna da prestaziun per la finanzia­
ziun da la Spitex per la düreda dals 1. avrigl 2026 fin als 31 december 2026 e pajo las 
contribuziuns respectivas.

Uossa as tratta que da la finanziaziun da la Spitex pels ans 2027 fin 2029. La pre­
schainta cunvegna da prestaziun rimplazza la cunvegna da prestaziun existenta daspö 
l’an 2026 cun düreda fin a la fin dal 2027, oramai dvanteda obsolet. La preschainta 
cunvegna da prestaziun10 garantescha cha vegnan miss a disposiziun ils mezs finanziels 
necessaris per la gestiun e cha la Sanadura possa mner inavaunt la gestiun da la  Spitex. 

Già la prümavaira dal 2026 haun las vschinaunchas concess a la Sanadura ün 
imprast da CHF 1 milliun per garantir la liquidited. La düreda da l’imprast dess gnir 
prolungeda fin la fin dal 2029 per garantir la liquidited per mner inavaunt la gestiun 
da la Spitex eir zieva l’an 2027.

Düraunt ils ultims ans es il deficit per part gnieu cuverno tres cunvegnas da pres­
taziun da las vschinaunchas RPSEO, per part es il deficit gnieu contabiliso a charg da 
l’egen chapitêl da la gestiunaria SGO/FPS da quella vouta. 

2.	 Scopo
Quista cunvegna concretisescha ils böts e las incumbenzas da la mandataria e 

fixescha ils drets ed obligs vicendaivels, per quaunt cha’ls böts e las incumbenzas nu 
sun reglos explicitamaing illa ledscha da Sanadura.

Il scopo da la preschainta cunvegna da prestaziun es la finanziaziun da la Sanadura 
chi po cotres garantir ün provedimaint d’ota qualited ed oriento a l’umaun dals cliaints 
e da las persunas cun bsögn da chüra.

 

3.	 Basa leghela
La preschainta cunvegna da prestaziun as basa essenzielmaing sün la ledscha da 

Sanadura (impustüt sün l’art. 6 al. 1 cif. 2 e l’art. 27) scu eir sün las prescripziuns da dret 
public respectivas dal sectur da sandet. 

9	 La ledscha da Sanadura po gnir consulteda suot www.sanadura.ch.
10	 Quista cunvegna da prestaziun pels ans 2026 e 2027 es gnida appruveda unanimamaing  
da tuot las vschinaunchas RPSEO illa votaziun dals 4 avrigl 2025.

4.	 Böts da prestaziun
La mandataria as drizza adüna tenor il profil directiv da sandet actuel dal chan­

tun Grischun scu eir tenor il profil directiv da vegldüna actuel dal chantun. La Spitex 
d’Engiadin’Ota garantescha düraunt set dis l’eivna la chüra ambulanta, l’assistenza ed 
il sustegn da persunas da mincha eted in lur dachesa. Sia spüerta da prestaziuns cum­
piglia la chüra da basa e da trattamaint, prestaziuns da chüra specialisedas i’ls sectuors 
da psichiatria, chüra palliativa e trattamaint da plejas scu eir sustegn ill’economia dal 
minchadi. Scu cumplettaziun furnescha ella prestaziuns in connex cun gravidaunza e 
paglioula scu eir spüertas da schligerimaint per giasts da vacanzas cun bsögn da chüra. 
Uschè furnescha la Spitex d’Engiadin’Ota üna contribuziun importanta per pussibiliter 
cha las persunas paun rester in lur ambiaint famiglier scu eir per eviter, retarder u 
scurznir sogiuorns a l’ospidel u in chesas da chüra.

Ils servezzans da la mandataria vegnan realisos in collavuraziun colleghiela. Par­
tenaris sun ils cliaints e lur confamigliers, meidis, terapeuts, ulteriuras gestiuns da 
la Sanadura, l’Ospidel d’Engiadin’Ota a Samedan, terzs ospidels ed asils, posts da 
cussagliaziun e sgüreders.

Ils mezs chi staun a disposiziun stöglian gnir impundieus tenor ils princips d’eco­
nomia, in maniera efficiainta e cunvgnainta.

 

5.	 Finanziaziun
Per la cuntinuaziun da la Spitex vegnan druvedas las seguaintas contribuziuns da 

las vschinaunchas purtedras per la düreda dal 2027 fin 2029:
Contribuziuns vi dal deficit da CHF 240’000 per l’an 2027, CHF 150’000 per l’an 

2028 e CHF 100’000 per l’an 2029. Uschè drouva que contribuziuns vi dal deficit pels 
ans 2027 fin 2029 da totelmaing CHF 490‘000.11 Il scumpart da las contribuziuns cha las 
vschinaunchas purtedras haun da pajer as drizza tenor la clev da repartiziun actuela 
da la regiun sainza la vschinauncha da Bergiaglia (art. 27 al. 3 Ledscha da Sanadura). 
Las contribuziuns annuelas vegnan missas in quint mincha quartal a las vschinaunchas 
purtedras e sun da pajer antecipedamaing.

La prümavaira dal 2026 haun las vschinaunchas da la regiun da provedimaint da 
sandet Engiadin’Ota (chi correspuondan uossa a tuot las vschinaunchas purtedras da 
la Sanadura) miss a disposiziun ün imprast ill’otezza da CHF 1 milliun (limito fin a la 
fin dal 2027) per metter a disposiziun liquidited. La düreda da l’imprast illa dimensiun 
da CHF 1 milliun vain prolungeda fin a la fin dal 2029 per garantir la liquidited per 
cuntinuer la gestiun da la Spitex eir zieva l’an 2027.

11 	 Quistas contribuziuns vi dal deficit rimplazzan quellas da la cunvegna da prestaziun actuela, 
valabla fin la fin dal 2027.

6.	 Reuschida da la cunvegna da prestaziun
Quista cunvegna da prestaziun es reuschida in relaziun directa traunter las vschi­

naunchas purtedras e l’instituziun da dret public Sanadura al mumaint cha la cunvegna 
da prestaziun es gnida appruveda da las persunas cun dret da vuscher da las vschi­
naunchas purtedras confuorm a l’art. 6 Ledscha da Sanadura. 

7.	 Validited
Quista cunvegna da prestaziun vain stipuleda per la perioda dals 1. schner 2027 

fin als 31 december 2029.

Agiunta 11

Cunvegna a prestaziun «Sanadura»

Cunvegna da prestaziun

traunter las	 vschinaunchas purtedras da l’instituziun  
	 da dret public Sanadura 
	 (Sils i.E./Segl, Silvaplauna, San Murezzan,  
	 Puntraschigna, Celerina/Schlarigna, Samedan,  
	 Bever, La Punt Chamues-ch, Madulain,  
	 Zuoz e S-chanf)
	 mandantas

e	 l’instituziun da dret public Sanadura
	 mandataria
	
concernent	 cuosts da gestiun da la Sanadura  
	 pels ans 2027 fin 2029

1.	 Preambul
Daspö ils 1. avrigl 2026 es la Sanadura respunsabla pel provedimaint da sandet 

in Engiadin’Ota. Ella ho da garantir il provedimaint da sandet economic e confuorm 
al bsögn da l’Engiadin’Ota ed accumplescha las incumbenzas cha las vschinaunchas 
purtedras attribueschan ad ella tres las cunvegnas da prestaziun in tuot ils sectuors dal 
provedimaint da sandet, traunter oter eir il provedimaint acut, ils centers d’attempos 
e la Spitex.

La prümavaira dal 2026 haun tuot las vschinaunchas da la regiun da provedimaint 
da sandet Engiadin’Ota appruvo la ledscha da Sanadura12 e sun cotres dvantedas 
vschinaunchas purtedras da la Sanadura. 

Uossa as tratta que da la finanziaziun da la Sanadura pels ans 2027 fin 2029. La 
preschainta cunvegna da prestaziun garantescha la gestiun da la Sanadura. Per la ge­
stiun dals centers d’attempos e da la Spitex existan cunvegnas da prestaziun separatas. 
Medemmamaing exista üna cunvegna da prestaziun per l’acquist da las prestaziuns 
per garantir il provedimaint da somatica acuta (cumpra prestaziuns d’ospidel).

Suot quellas premissas stipuleschan las parts il seguaint:

2.	 Champ d’applicaziun e scopo
Quista cunvegna concretisescha ils böts e las incumbenzas da la mandataria e 

fixescha ils drets ed obligs vicendaivels, per quaunt cha’ls böts e las incumbenzas nu 
sun reglos explicitamaing illa ledscha da Sanadura.

Il scopo da la preschainta cunvegna da prestaziun es la finanziaziun da la gestiun 
da la Sanadura chi pussibilitescha da garantir il provedimaint da sandet. Las contribu­
ziuns sun necessarias per cuverner ils cuosts da gestiun da la Sanadura, impustüt per 
sieus organs scu eir per terzs cuosts da tuot gener.

3.	 Basa leghela
La preschainta cunvegna da prestaziun as basa essenzielmaing sün la ledscha da 

Sanadura (impustüt sün l’art. 6 al. 1 cif. 2 e l’art. 27) scu eir sün las prescripziuns da 
dret public respectivas dal sectur da sandet.

12	 La ledscha da Sanadura po gnir consulteda suot www.sanadura.ch.

4.	 Contribuziun da gestiun
Ils cuosts da gestiun da la Sanadura s’amuntan annuelmaing a CHF 400‘000. Cun 

que vegnan finanzios impustüt üna part dals cuosts cumplessivs per l’indemnisaziun 
dals organs da la Sanadura, la cussagliaziun giuridica, ils cuosts dal post da cussaglia­
ziun, progets da la Sanadura, l’administraziun scu eir l’acquist da servezzans.

Correspundentamaing drouva que contribuziuns illa dimensiun da totelmaing  
CHF 1.2 milliuns per la perioda da 2027 fin 2029. Il scumpart da las contribuziuns cha las 
vschinaunchas purtedras haun da pajer as drizza tenor la clev da repartiziun actuela da 
la regiun sainza la vschinauncha da Bergiaglia (art. 27 al. 3 Ledscha da Sanadura). Las 
contribuziuns annuelas vegnan missas in quint minch’an a las vschinaunchas purtedras 
e sun da pajer antecipedamaing.

5.	 Reuschida da quista cunvegna da prestaziun
Quista cunvegna da prestaziun es reuschida in relaziun directa traunter las vschi­

naunchas purtedras e l’instituziun da dret public Sanadura al mumaint cha la cunvegna 
da prestaziun es gnida appruveda da las persunas cun dret da vuscher da las vschi­
naunchas purtedras confuorm a l’art. 6 Ledscha da Sanadura. 

6.	 Validited
Quista cunvegna da prestaziun vain stipuleda per la perioda dals 1. schner 2027 

fin als 31 december 2029.

